% \\\\\\\&

_

7

\\\\\\\\\\\\\\\\\

DA LI MEDIJI POLAZU RACUNE
ZA JAVNI NOVAC KOJI TROSE?

NN
.
\

rica: Anida Sokol

urednica: Sanela Hodzi¢ / auto




‘ . . .

Ovaj tekst je objavljen u sklopu projekta “Transparentnost finansiranja _medija: razvoj
kriterija za finansiranje medija i oglasavanje javnog sektora”.


http://www.media.ba/bs/serijal/transparentnost-finansiranja-medija
http://www.media.ba/bs/serijal/transparentnost-finansiranja-medija

TRECI ISTRAZIVACKI 1ZVIESTAJ
JULI 2017

Javni mediji u Bosni i Hercegovini imaju zakonsku obavezu da dostavljaju svoje poslovne
izvjestaje nadleznim ministarstvima i sluzbama, kao i vije¢u, skupstini ili parlamentu tog
nivoa vlasti, te da informacije o finansijskom poslovanju proaktivno objavljuju. Dodjela
grantova takoder obavezuje privatne i javne medije da podnose izvjestaje o namjenskom
utrosku novca. Iako mediji $alju izvjestaje onima od kojih dobivaju javna sredstva, u odsustvu
razradenih procedura postupanja u zavisnosti od sadrzaja tih izvjestaja upitna je njihova
svrsishodnost. Pored toga, informacije se ne objavljuju aktivno i gradani u cjelini nemaju
uvid u nadin na koji mediji troSe njihov novac u efekte tih ulaganja na kvalitet novinarstva.

DA LI MEDIJI POLAZU RACUNE ZA JAVNI NOVAC KOJI TROSE?

UREDNICA: Sanela Hodzi¢ / auTorIcA: Anida Sokol /

DIZAN: Hana Kevilj



UVOD

Vlasti u Bosni i Hercegovini nisu dovoljno transparentne kada dodjeljuju javna novcana
sredstva medijima. Entitetskim zakonima je propisano da institucije objavljuju svoje budzete
u sluzbenim novinama,' ali oni nisu lako dostupni. Sluzbena glasila kantonalnih i lokalnih
vlasti Cesto nisu objavljena ili nisu azurirana na internetskim kantonalnim, gradskim i
op¢inskim stranicama, a pojedinim listovima, poput entitetskih, moze se pristupiti jedino uz
placanje pretplate.? Vlasti bi budzete trebale postavljati i na oficijelnim web-stranicama, ali
naro(ito na nizim nivoima ovo se ne primjenjuje ili se na web-stranicama mogu pronaci samo
budzeti iz prethodnih godina. Poreg toga, ukoliko su budzeti i dostupni, ¢esto finansiranje
medija nije precizno navedeno (Sokol 2017a, 5), a netransparentan je i rad i sastav onih koji
odlu¢uju o dodjeli javnih sredstava, kao i kriteriji i procedure prema kojima se ta sredstva
dodjeljuju (Sokol 2017b).? Da vlasti ne pokazuju volju da unaprijede transparentnost svog
rada i da proaktivno objavljuju na koji nac¢in upravljaju javnim novcem govori i to da ne
ispunjavaju obaveze predvidene globalnom inicijativom za transparentnost i otvorenost rada
organa vlasti (Partnerstvo za otvorenu vlast) kojoj je BiH pristupila 2014. godine. Do sada su
bh. vlasti propustile ¢ak tri roka da izrade akcioni plan koji je predviden ovom inicijativom.*
Zakon o slobodni pristupa informacijama (ZOSPI) takoder nije garancija da ¢e se do Zeljenih
javnih informacija dodi jer institucije na upite ne odgovaraju redovno.

Medutim, nisu samo institucije vlasti te koje bi trebale objavljivati informacije od javnog
znacaja, medu kojima i podatke o dodjeli javnih sredstava, ve¢ i mediji koji dobivaju i trose
javni novac. ZOSPI nije zakonski obavezao javne institucije i preduzeca da proaktivno
objavljuju takve informacije.> Zakonima je, medutim, propisano da javna preduzeca
objavljuju informacije o svom fnansijskom poslovanju, ali javni mediji u praksi to ne ¢ine,
vec izvjedtaje alju samo organima vlasti koji ih finansiraju. Informacije o utrofenom novcu
iz grantova i budzetskih rezervi takoder nisu dostupne javnosti. Pored toga, revizorski uredi

1 Zakon o budzetima u Federaciji BiH propisuje da se budzeti i izvjeStaji o izvrSenju budzeta objavljuju u
Sluzbenom glasnilu FBiH i sluzbenim glasnicima kantona, a Zakon o budzetskom sistemu Republike Srpske
propisuje da se budzet RS-a objavljuje u Sluzbenom glasnilu RS-a, a budzet opstina i gradova u sluzbenim
glasilima opstina i gradova (Zakon o budZetima u Federaciji BiH, ¢lan 76; Zakon o budzetskom sistemu
Republike Srpske, ¢lan 37, t. 3).

2 Sluzbenim novinama entiteta, Kantona Sarajevo i Hercegovacko-neretvanskog kantona je moguce pristupiti
uz pretplatu, a sluzbenim novinama Unsko-sanskog kantona s korisnickom lozinkom. Na web-stranici
Srednje-bosanskog kantona su postavljeni brojevi samo za 2016. godinu, a na web-stranicama Tuzlanskog
kantona brojevi od 1994. do 2017, Zeni¢ko-dobojskog i Posavskog od 1996, a Bosansko-podrinjskog od
2005. Sluzbene novine Tuzlanskog kantona, naprimjer, se placaju, ali se nakon tri mjeseca objavljuju na web-
stranici. Izvor: Mensur Begi¢, stru¢ni savjetnik za informisanje, Kabinet premijera, Vlada TK, intervju, 12.
7. 2017. Prakse su neujednacene i na nivou opd¢ina i gradova. Treba takoder naglasiti da nije logi¢no da se
oficijelne novine placaju jer je rije¢ o glasilima koja se finansiraju javnim novcem i sadrze informacije od
javnog znacaja.

Oba istrazivanja je uredila Sanela Hodzi¢.
4 Treéi rok je bio 30. juni 2017. Vidjeti pismo upuceno Ministru pravde Josipu Grubesi od Partnerstva za

otvorenu vlast dostupno na: https://www.opengovpartnership.org/sites/default/files/Bosnia-Herzegovina
Josip-Grubesa_January-12-2017.pdf (stranica posjeéena 15. 6. 2017). Vidjeti i tekst “Bosna i Hercegovina u

inicijativi Partnerstvo za otvorenu vlast” dostupan na: hetp:/parco.gov.ba/hr/2017/04/24/bosna-i-hercegovina-

u-inicijativi-partnerstvo-za-otvorenu-vlast/ (stranica posje¢ena 15. 6. 2017).

O proaktivnoj transparentnosti vidjeti Voloder (2016a).

rijetko vrSe monitoring utroska javnih sredstava u medijskom sektoru, a revizija finansijskog
poslovanja lokalnih i kantonalnih medija prakti¢no ne postoji.

ZAKONSKE ODREDBE O FINANSIJSKOM IZVJESTAVANJU
JAVNIH MEDIJA

U Bosni i Hercegovini postoji nekoliko propisa koji obavezuju medije da dostavljaju svoje
finansijske izvjestaje i izvjeStaje o poslovanju, ali je implementacija tih obaveza upitna, a
postupanje nakon dostavljenih izvjestaja nesvrsishodno. Propisi se prvenstveno odnose na
javne emitere — njih osamdeset, 19 javnih televizija i 61 radijski emiter.®

Pravila Regulatorne agencije za komunikacije (RAK) nalazu da javna televizijska ili radijska
stanica dostavi agenciji zvani¢ne finansijske izvjestaje najkasnije do 31. marta tekuce godine
za svaku prethodnu godinu, te se oni smatraju javnim dokumentima i po prijemu zahtjeva
RAK bi ih trebao dati na uvid javnosti (Pravilo 77/2015 o pruzanju audiovizuelnih medijski
usluga, ¢lan 31, i Pravilo 76/2015 o pruzanju medijskih usluga radija, ¢lan 31). Pravilo vazi
jos od 1998. godine, ali je ono u praksi obezvrijedeno. U periodu od 2011. do 2016. godine
samo RTV Zenica i RTRS su dostavili sve finansijske izvjestaje, 24 medija je dostavilo
samo po jedan izvjestaj, dok pet medija nije dostavilo nijedan izvjestaj. Ostali su dostavljali
povremene i nepotpune izvjestaje (Omerovi¢ 2017). U RAK-u napominju da se iz ovih
izvjestaja ne moze vidjeti odakle dolaze sredstva, s obzirom da se radi samo o bilansima
stanja i uspjeha, ali isto tako i da nemaju nadleznost za analizu tih izvjestaja: “Dosta medija je
samoinicijativno dostavljalo te izvjestaje tako da najvedi broj njih imamo, medutim, nismo
insistirali zato $to nemamo nadleznost niti imamo kapacitete da ulazimo u bilo kakvu analizu
tih izvjestaja”.” RAK, s druge strane, medutim, moze traziti finansijske izvjestaje od javnih,
ali i privatnih emitera, radi pravljenja odredenih analiza, $to je ucinjeno prije nekoliko
godina kada je analizirano trziSte emitiranja u BiH s ciljem da se dobije uvid u odnose
na trziStu javnog i komercijalnog emitiranja u Bosni i Hercegovini.® Umjesto da se dalje
razvija obaveza dostavljanja finansijskih podataka, kao i kapaciteti i nadleznosti relevantnih
institucija (ministarstava finansija, ministarstava komunikacija, RAK-a...) za analiziranje,
razvoj politika i direktno postupanje u pravcu povecanja legitimnosti i transparentnosti
ovih izdvajanja, ¢ak i skromna (i slabo primijenjivana) obaveza javnih emitera da izvjestaj
podnose RAK-u bi u narednom periodu mogla biti ukinuta.’

Javni mediji dodatno imaju obavezu da izvjestaje o radu i poslovanju i o izvrienju poslovnog
plana dostavljaju svojim osniva¢ima, bilo kantonalnim, opéinskim i gradskim vlastima,
Parlamentarnoj skupstini BiH (BHRT), Parlamentu FBiH (FTV) ili Narodnoj skupstini RS-a

6 Liste korisnika dozvola za televizijsko i radijsko emitiranje dostupne su na: hetp://rak.ba/bos/index.

php?uid=1273787112 (stranica posjeéena 7. 6. 2017).

7 Izvor: Helena Mandi¢, pomo¢nik direktora za emitiranje, i Asja RokSa-Zubcevi¢, rukovodilac Sektora za

audiovizuelne usluge i medunarodnu saradnju u emitiranju, RAK, intervju, 15. 2. 2017. Prema zakonima o
raunovodstvu i reviziji FBiH i RS, godisnji finansijski izvjestaj ukljucuje bilans stanja, bilans uspjeha, bilans
tokova godine (Zakon o ratunovodstvu i reviziji FBiH, ¢lan 36; Zakon o racunovodstvu i reviziji RS, ¢lan 19,
t. 4).

8  Analiza trZifta emitiranja u BiH je dostupna na: hetp://rak.ba/bos/index.php?uid=1381314621 (stranica
posjecena 6. 6. 2017).

9 U nedostatku nadleznosti, RAK razmatra ukidanje ove obaveze. Izvor: Helena Mandi¢, supra, fusnota 8.

(RTRS), kao i nadleznim ministarstvima i sluzbama. U skladu s Pravilnikom o finansijskom
izvjestavanju i godi$njem obra¢unu budzeta u Federaciji BiH (Sluzbene novine FBiH, 64/14
i 14/15), koji se primjenjuje od januara 2015. godine, javna preduzeca i ustanove, po isteku
svakog kvartala nadleznom ministarstvu, odnosno sluzbi za finansije, dostavljaju Obrazac
JP — Izvjestaj o izvrsenju poslovnog plana javnog preduzeéa, u pisanoj i elektronskoj formi.
U ovom obrascu neophodno je unijeti ostvareni kulmulativni iznos date godine kao i prosle
godine za isti period, a kvartalni izvjestaji se sastavljaju za period od 1. januara do 31. marta,
od 1. januara do 30. juna, od 1. januara do 30. septembra i od 1. januara do 31. decembra.'

Medutim, dok se ova obaveza izvjestavanja formalno postuje i izvjestaji mogu ponuditi
znacajne informacije o finansijskom poslovanju medija, u praksi je njihov sadrzaj slabo
reguliran, postupanje u ovisnosti od njihovog sadrzaja nije jasno definirano i na kraju nije
osigurano njihovo objavljivanje.

Kantonalna javna televizija TVSA, naprimjer, redovno podnosi kvartalne izvjestaje
nadleznom Ministarstvu pravde i uprave Kantona Sarajevo, a izvjestaji o radu i poslovanju
dostavljaju se na usvajanje organima preduzeca, nadleznom ministarstvu, koji se nakon
provednih procedura dostavlja na razmatranje Skupstini Kantona Sarajevo.!! Ti izvjestaji
ukljucuju izvjestaj o radu organa preduzeca (Skupétine, Nadzornog odbora, Odbora za
reviziju, Uredivackog vije¢a), izvjeitaj o provedenim postupcima javne nabavke, izvjestaj
uprave preduzeca, Sektora za finansijske, marketinske i opce poslove i Sektora programa i
produkcije, sa godi$njim finansijskim izvjestajima i izvjestajem eksterne revizije.'? Kantonalna
televizija Tuzlanskog kantona (RTVTK) dostavlja vladi godisnje izvjestaje o svom radu, u
¢ijem sastavu je i finansijski dio o radu i poslovanju. Izvjestaj razmatraju i usvajaju Nadzorni
odbor i Skupstina preduzeca, a zatim kantonalna vlada i Skupstina Tuzlanskog kantona.®

U drugim javnim lokalnim medijima su potvrdili da dostavljaju izvjestaje nadleznim
sluzbama, medutim, u razli¢itim vremenskim intervalima i po razli¢itim procedurama. Tako
iz RTV Zenica 3alju polugodisnje i godisnje izvjestaje (rok za godisnji je 31.3) nadleznoj
sluzbi, od koje dobivaju misljenje, nakon ¢ega izvjestaji idu na razmatranje u Gradsko vijece,
¢emu prethode diskusije razlic¢itih komisija, a duzni su dostaviti izvjestaje i o kompletnim
procedurama javnih nabavki.'* Radio Biha¢ salje gradskoj upravi godisnje finansijske
izvjestaje, dok iz RTV 7, koja se finansira iz gradskog granta, gradskoj upravi $alju izvjestaje
za svaki mjesec.”® “Sredstva koja smo dobili moraju biti utroSena ta¢no za namjene za koje
smo ih dobili”, govori direktorica RTV 7.16

Iz malog broja izvjestaja o radu i poslovanju koji su dostupni na internet stranicama gradskih
uprava ili javnih medija mogu se dobiti odredene informacije o unutrasnjoj organizaciji
javnih medija, kadrovskoj strukturi, o realiziranim programima, izvjeStaje o stanju
tehnike, tabele s prihodima, rashodima i finansijskim rezultatima, koji svakako povecavaju

10 Prema Zakonu o ra¢unovodstvu i reviziji FBiH (¢lan 38, t. 1), javna preduzeéa su obavezna pripremiti i podnijeti
polugodisnje finansijske izvjeStaje Finansijsko-informatickoj agenciji, a prema Zakonu o ra¢unovodstvu i
reviziji RS-a godi§nje finansijske izvjestaje Agenciji za posrednicke, informaticke i finansijske usluge (¢lan 5, .
12). Agencije upravljaju finansijskim podacima, kao i registrima subjekata.

11 Izvor: Elvir Resi¢, direktor TVSA, dopis, 13. 3. 2017.

12 Ibid.

13 Izvor: Mensur Begié, supra, fusnota 2.

14 Izvor: Dzenana Sivac, direktorica RTV Zenica, pismena korespondencija, 13. 3. 2017.

15 Izvor: Enesa Hrustanovi¢, direktorica RTV Bihad¢, intervju, 19. 5. 2017.

16 Izvor: Jasna Kapetanovi¢, direktorica RTV 7, 27. 4. 2017.

transparentnost kako rada javnih medija, tako i njihovog finansiranja, ali te informacije nisu
detaljne i potpune. Kroz ove izvjestaje se skrece paznja gradskih i opéinskih uprava i na
finansijske i kadrovske probleme s kojima se mediji susrecu,'” ali i na veliku vaznost koji ovi
mediji imaju medu lokalnim stanovni§tvom. Medutim, izvjestaji su uglavnom deskriptivni,
nisu standardizirani, a odredene tvrdnje nisu jasno razradene ili se za njih ne navode podaci ili
reference. U izvjeStaju RTV 7 za 2015. godinu, naprimjer, navedeno je da su radene ankete
s gradanima koji su prepoznali vaznost i profesionalnost medija, ali nije navedeno kada i na
kojem uzorku (JP Radio-televizija 7 d.o.o0. Tuzla, 2016: 7). U izvjestaju o radu i poslovanju
Radio Sana za 2015. se govori o velikoj posjecenosti internet stranice ovog medija iz 137
zemalja svijeta, medutim, ne navodi se broj posjetitelja (].P. “Radio Sana”, d.o.o. Sanski
Most, 2016: 6). Kod izvora finansiranja, moguce je vidjeti iznose iz gradskih budzeta, ali
“ostali prihodi” nisu detaljno razradeni, te je evidentan manjak transparentnosti. Pojedini
izvjestaji sadrze i plan poslovanja za sljede¢u godinu (]P “RTV Zenica” d.o.0. Zenica, 2016:
23), ali i zahtjeve da se povecaju izdvajanja iz gradskog budzeta, kao i kadrovsko prosirenje
(JP Radio-televizija 7 d.o.o0. Tuzla, 2016: 20). Nije poznato koliko se ovi izvjeitaji razmatraju
u gradskim i opéinskim vije¢ima i koliko utjec¢u na stratesko planiranje i buduée odluke o
izdvajanjima. Naprimjer, bez obzira na ¢injenicu da se RTV 7 i RTV Zenica suocavaju
sa finansijskim i kadrovskim problemima, izdvajanja za ove medije iz javnih budzeta nisu
povecana (u drugom sluaju ¢ak su i smanjena). Takvi primjeri ilustriraju da se izdvajanja
ne odreduju prema jasnim mjerilima javnog interesa, poput osnovnih produkcijskih potreba
i ostvarenih programskih rezultata, ve¢ u skladu sa budzetskim ogranicenjima i na osnovu
proizvoljnih odluka koje u praksi bez smetnji mogu biti uslovljene politickim interesima.
Neusvajanje izvjestaja moze rezultirati smjenom upravljackih struktura, $to je propisano
entitetskim zakonima o javnim preduzeéima i privrednim drustvima,' ali pritom takoder
nisu iskljucene politicke manipulacije.

NEDOSTATAK PROAKTIVNOG OBJAVLIVANJA PODATAKA O
FINANSIJSKOM POSLOVANJU

Ne postoji rasirena praksa proaktivnog objavljivanja finansijskih izvjestaja i izvjestaja
o poslovanju kako od institucija vlasti, tako i od samih javnih medija. Prema entitetskim
zakonima o javnim preduze¢ima odredeno je da su javna preduzeca, pa time i javni mediji,
duzna informacije o svojoj organizacijskoj strukturi, finansijskom poslovanju i obavljanju
upravnih poslova udiniti dostupnim javnosti “putem internet stranice javnog preduzeca”
ili, kako je propisano u zakonu RS-a, putem “internet stranice ili na drugi adekvatan
nacin”.!” Nadalje, postoje i posebne uredbe o transparentnosti finansijskih odnosa jedinica
lokalne samouprave, kantona i entiteta koje propisuju javnim preduze¢ima da uéine javno

17 U izvjeStaju RTV Zenica se spominju i predmeti sudskih sporova izmedu RTV Zenica i Asocijacije
kompozitora i muzickih stvaralaca (AMUS), kao i izmedu ¢etiri radnika i RTV Zenica na osnovu kolektivnog
ugovora (]P “RTV Zenica” d.o.o. Zenica, 2016: 9, 22).

18  Izvor: Mensur Begié, supra, fusnota 2.

19 Zakon o javnim preduzeéima u Federaciji BiH (¢lan 2, t. 3); Zakon o javnim preduzeé¢ima Republike Srpske
(¢lan 2, t. 3). Zakonima, medutim, nije propisano koje se ta¢no informacije trebaju objaviti i u kojem obliku.

dostupnim, izmedu ostalog, i informacije o finansijskim sredstvima koja su im direktno
20

dodijeljena.
U jelini, javni mediji, kao i institucije vlasti, ne primjenjuju nacelo transparentnosti, te su
informacije o finansijskom poslovanju javnih preduzeca rijetko javno dostupne i u pravilu
nisu azurirane. Od gore navednih gradskih uprava (Zenica, Biha¢ i Tuzla), jedino gradska
uprava Zenice ima postavljene izvjestaje o radu i poslovanju RTV Zenica za 2015. i 2016.
godinu,* a od javnih emitera RTV 7 za 2015. godinu.” Jedna od rijetkih opéina koja
objavljuje izvjestaje svog javnog emitera (Radio Sana) je Opéina Sanski Most — na njenoj se
web-stranici nalaze planovi rada, hinansijski izvjestaji i izvjestaji o radu Radio Sana od 2011.
do 2015. godine.”

Izvjestaji o radu i poslovanju javnih servisa takoder se objavljuju na oficijelnim stranicama,
ali Cesto izvjestaji iz posljednih godina nedostaju.* Pojedini izvjestaji i planovi rada se mogu
nadi i na stranicama zakonodavnih tijela, kao, naprimjer, oni od BHRT-a, koji se objavljuju
na stranici Parlamentarne skupstine BiH u rubrici Komisije za saobracaj i komunikacije, koja
ih razmatra. Ipak, oni se postavljaju kao materijali sa sjednica u obliku PDF dokumenata, te
je potrebno pretraziti sve sjednice i tacke dnevnog reda kako bi se izvjestaji sakupili.?> Vlada
Kantona Sarajevo takoder objavljuje izvjestaje o radu medija kojima je ona osniva¢ — ti
izvjestaji u PDF formi se nalaze medu materijalima sa sjednica Skupstine Kantona Sarajevo,
pa ih je skoro nemoguce na¢i (Omerovi¢, 2017), a sama radio-televizija ne objavljuje ove
podatke na svojoj web-stranici.

Prakse u kojima javni emiteri objavljuju informacije o finansijskom poslovanju veoma su
rijetke. Istrazivanje sprovedeno 2016. godine je pokazalo da nijedan od 74 lokalna emitera
na svojoj web-stranici nema objavljen budzet, finansijski izvjestaj, niti izvjestaj o radu ili
poslovanju, a znacajan dio njih ¢ak ni impressum. Samo dva medija su na svojoj web-stranici
objavila sistematizaciju radnih mjesta, a 13 medija od ukupno 80 je objavilo informaciju
o broju zaposlenih (Voloder, 2016b). Anegdotalni uvidi iz ovog istrazivanja upuéuju na
zakljucak da direktori javnih medija ne smatraju da bi oni trebali objavljivati ove izvjestaje
jer je to, prema njima, duznost gradskih i opéinskih vlasti.

Pored toga, javni emiteri nemaju ni postavljene vodice za pristup informacijama, suprotno
obavezama iz ZOSPI-ja, te gradani nisu informisani kako mogu dobiti podatke o tome kako

20 Uredba o transparentnosti finansijskih odnosa jedinica lokalne samouprave, kantona i Federacije Bosne i
Hercegovine sa javnim poduze¢ima; Uredba o transparentnosti finansijskih odnosa izmedu Republike Srpske,

odnosno jedinica lokalne samouprave i javnih preduzeéa.

21 Dostupno na: hetp://www.zenica.ba/centar-za-investitore/javna-preduzeca/ (stranica posjeéena 15. 6. 2017).
22 Dostupno na: hetp:/rev7.ba/arhive/category/izviestaji (stranica posjeéena 15. 6. 2017).

23 IzvjeStaji za Radio Sana dostupni su na http://www.sanskimost.gov.ba/index.php?option=com

content&view=article&id=1212&Itemid=521&lang=bh (stranica posje¢ena 15. 6. 2017).

24 Na stranici BHRT-a dostupni su izvjestaji o radu i poslovanju od 2010. do 2012: http://www.bhrt.ba/o-

bhrt-u/ (stranica posjeéena 20. 6. 2017). Izvjestaji za 2013. i 2015. godine su navedeni, ali nisu dostupni
(stranica posjecena 20. 6. 2017). Na stranici FTV-a objavljeni su izvjestaji o radu i poslovanju FTV-a od 2008.
do 2015, bilans uspjeha od 2007. do 2010, kao i izvjestaji revizije od 2008. do 2015. hetp://www.rtvfbih.ba/
loc/template.wbsp?wbf_id=166&section=info (stranica posje¢ena 20. 6. 2017). RTRS na svojoj stranici ima

izvjeitaje postavljene od 2008. godine do 2015. s sporadi¢nim finansijskim izvjestajima hetp://lat.rtrs.cv/comp/

dokumenti.php (stranica posjecena 20. 6. 2017).

25  Naprimjer, vidjeti programski i finansijski plan za 2016. godinu koji je razmatran na 21. sjednici Komisije

za saobra¢aj i komunikacije dostupan na http://static.parlament.ba/doc/88536_01.02-29-1212-16%20-%20
B)%20Dokumenti%20BHRT.pdf (stranica posjeéena 20. 6. 2017).

oni posluju i kako trose njihov novac (Halilovi¢, 2016). S druge strane, gradske i op¢inske
uprave ne postuju dosljedno Zakon o slobodni pristupa informacijama — od 62 zahtjeva
za pristup informacijama o finansijskom poslovanju javnih medija, Zurnalovi novinari su
dobili odgovore na 26 zahtjeva, a deset op¢ina je odgovorilo da se obrate medijima jer ne
raspolazu trazenim informacijama (Omerovi¢, 2017). U cjelini podaci koji su sadrzani u
finansijskim izvjestajima javnih medija nisu u¢injeni javno dostupnim, a gradani pogotovo
ne raspolazu sveobuhvatnim informacijama o u¢inku svih izdvajanja na kvalitet novinarstva
i javih komunikacija u drzavi.

IZVJESTAJI O NAMJENSKOM UTROSKU SREDSTAVA |
NEDOSTATAK EVALUACIJE UCINKA

Javni i privatni mediji su duzni dostavljati finansijske izvjestaje institucijama vlasti o utrosku
na druge nacine dodijeljenog javnog novca, kao, naprimjer, u obliku interventnih sredstava
iz budzetskih rezervi ili grantova. Kao $to smo pisali u proslom izvjestaju (Sokol 2017b),
¢lanovi Predsjednistva kao i Vije¢e ministara medijima dodjeljuju novac iz budzetskih
rezervi u skladu s kriterijima koje oni pojedina¢no utvrde (Ured za reviziju institucija BiH,
2016: 13). U ovim odlukama je jasno naznac¢eno da mediji moraju dostaviti izvjeitaj o
namjenskom utrosku sredstava. Tako je, naprimjer, 2015. godine Medijski centar Vrhbosne
u svthu objavljivanja Katolicnog tjednika dobio 5.000 maraka, te je u odluci o dodjeli
sredstava naznaceno da se obavezuje “da dostavi izvje$¢e o namjenskom utrosku dodijeljenih
sredstava” (Sluzbeni list BiH, 2015: 6). U odluci, medutim, nije propisan obrazac, niti je
naznacen datum do kojeg je neophodno dostaviti ovo izvjes¢e. Nije poznato da li se ova
odluka postuje, niti su predvidene sankcije ukoliko se ona izbjegava.?

Mediji novac mogu dobiti i preko grantova na nivou drzave, kao, naprimjer, preko grantova
za sufinansiranje projekata institucija kulture i grantova za crkve i vjerske organizacije.
U pozivu za grant za sufinansiranje projekata institucija kulture za 2016. je naznaceno
da su korisnici sredstava duzni Ministarstvu civilnih poslova dostaviti popunjene obrasce
za narativne i finansijske izvjestaje, koje korisnici granta mogu preuzeti s web-stranice
ministarstva.”’ U ovim slu¢ajevima u obrascima su detaljno navedene sve neophodne
informacije koje korisnici moraju dostaviti, a koje uklju¢uju, izmedu ostalog, informacije o
postignutim rezultatima, pregled budzeta, kao i finansijsku dokumentaciju. Prema Izvjestaju
o reviziji ucinka - Upmvljanje grantovima u institucijama BiH za 2016. godinu, revizori su,
medutim, zakljudili da je kod grantova na drzavnom nivou u vedini slucajeva utvrdena
obaveza izvjeitavanja za korisnike grant sredstava (s razlikama u nac¢inu i u rokovima), ali
da institucije ne vrSe analizu i evaluaciju dodijeljenih iznosa s ciljem dobivanja povratnih
informacija o postignutim rezultatima. Pored toga, zaklju¢ili su da se o u¢incima granta
ne izvjestava, niti podneseni izvjestaji predstavljaju osnov za donosenje odluka u procesu
upravljanja budu¢im grantovima (Ured za reviziju institucija BiH, 2016).

U Republici Srpskoj, sastavni dio Metodologije upravljanja grantovima za programe i projekte
koji se finansiraju ili sufinansiraju sredstvima budZeta Republike Srpske su obrasci za narativne i

26 Odgovore od glasnogovornika ¢lanova Predsjednistva nismo dobili.

27 Poziv je dostupan na: hetp:/www.mcp.gov.ba/org jedinice/sektor nauka_kultura/konkursi/default.
aspx?id=6689&langTag=bs-BA stranica posjeéena 20. 6. 2017).

finansijske izvjestaje o namjenskom utrosku sredstava i o sprovedenim aktivnostima, koje su
korisnici (ukljucujuéi i medije) duzni da dostave, a §to je ve¢ina primaoca sredstava i ¢inila
prema Naknadnom pregledu provodenja preporuka po Izvjestaju revizije u¢inka Upravljanje
grantovima (Glavna sluzba za reviziju javnog sektora Republike Srpske, 2016). Medutim,
prema preporukama Glavne sluzbe za reviziju javnog sektora Republike Srpske iz 2016.
godine ministarstva bi trebala kreirati nove forme izvjestaja koji ¢e sadrzavati informacije o
uspjesnosti, rezultate i utjecaj rezultata na strateske ciljeve, te bi bilo neophodno uspostaviti
sistem evaluacije grantova koji je nuzan instrument za kvalitetno upravljanje grantovima
(Glavna sluzba za reviziju javnog sektora Republike Srpske, 2016).

Na nizim nivoima — kantonalnim i gradskim - takoder postoje odredene obaveze
izvjestavanja za korisnike grantova. Grant za medije koji Tuzlanski kanton svake godine
dodijeli medijima za afirmaciju, izmedu ostalog, poduzetnistva, turizma i kulture, obavezuje
aplikante da dostave ovjereni izvjestaj o namjenskom utrosku sredstava dobivenih od Vlade
Tuzlanskog kantona za prethodnu godinu (Tuzlanske novine, 12/15: 1296), to znaci da se
medij ili nevladina organizacija koja nije dostavila ovaj izvjestaj ne moze prijaviti za grant
sliedece godine.®® I prema Pravilniku o kriterijima i postupku dodjele sredstava medijskim
subjektima na podrucju Grada Tuzla, na osnovu kojeg Grad Tuzla svake godine dodijeli
grantove medijskim subjektima za informisanje gradana o aktivnostima Gradskog vijeca,
gradonacelnika, gradskih sluzbi, javnih preduzeca i javnih ustanova kojima je Grad Tuzla
osniva¢/suosniva¢, naznaceno je da su korisnici duzni resornoj sluzbi dostaviti izvjestaj
o realizovanim sadrzajima, utvrdenim ugovorom.” U oba slucajeva, medutim, ne vrsi se
analiza dodijeljenih sredstava u kontekstu njihovog ukupnog ué¢inka na javni interes.

REVIZORI NE KONTROLISU IZDVAJANJA ZA MEDIJE, NITI
NJIHOV RAD

Na kraju, javni revizorski uredi bi u pravilu trebali revidirati sve institucije i organizacije
koje se finansiranju iz javnih budzeta, procijeniti da li se sredstva koriste za odgovarajuce
namjene, revidirati funkcije interne revizije i sistem interne kontrole, kao i revizije u¢inka
i ekonomicnosti. Medutim, kako govori Mirsada Janjos iz Ureda za reviziju FBiH, revizori
rade u skladu s procjenom rizika i po principu znacajnosti, te revidiraju vece institucije i ve¢a
novéana izdvajanja, u koja ne spadaju ona za medije, koji se, prema njoj, “finansiraju na mala
vrata”. I sama novinska agencija Fena, naprimjer, ne spada u revizorski rizik, jer se novac
uglavnom izdvaja za zaposlene i za materijalne troskove, a i novcana izdvajanja iz institucija
vlasti za medije se ne razmatraju jer je uglavnom rije¢ o manjim novcanim sredstvima u
odnosu na druge znacajnije iznose. Iako je bilo planova da se revidiraju kantonalni javni
mediji, zbog manjka kapaciteta, kao i na osnovu procjene rizika, ovo nije uéinjeno.* Pored

toga, ne postoje ni sankcije za nepostivanje preporuka i nivo implementiranja preporuka

28 Iz Ureda premijera kantona su potvrdili da su do sada svi mediji dostavili ove izvjestaje. Izvor: Mensur Begi¢,
supra, fusnota 2.

29  Javni poziv za 2016. godinu dostupan je na: http://grad.tuzla.ba/wp-content/uploads/2014/11/Javni-poziv-
mediji-2016.pdf (stranica posjeéena 20. 6. 2017).

30  Izvor: Mirsada Janjos, rukovodilac Sektora za finansijsku reviziju, Ured za reviziju FBiH, 14. 6. 2017.

31 Ibid.

revizora je dosta ogranicen i parcijalan, te, kako procjenjuje Mirsada Janjos, on iznosi oko
pedeset posto.*?

S druge strane, prema entitetskim zakonima o javnim preduze¢ima, javni mediji su duzni
raditi interne revizije, te formirati odbor ili odjel za reviziju, u zavisnosti od veli¢ine
preduzeca.® Dok u zakonu RS-a nije preciziran neophodan broj uposlenih, u Federaciji,
javni mediji s viSe od 50 zaposlenih trebali bi imati odjel za internu reviziju (Zakon o javnim
preduze¢ima FBiH, ¢lan 27, t. 2), a oni koji imaju manje od 50 zaposlenih trebali bi formirati
odbor za reviziju i angazovati nezavisnog revizora koji je duzan da podnese godisnji izvjestaj
o izvrienoj reviziji preduzeéa, koji se postavlja na internet stranici javnog medija (¢lan 27,
t. 2). Clanovi odbora i odjela za reviziju su zaposlenici preduzeca: prve imenuje skupstina
preduzeca na prijedlog nadzornog odbora, a druge direktor odjela za internu reviziju, koji
nije ¢lan preduzeca i kojeg bi trebao imanovati glavni revizor (¢lan 26).* Medutim, upitno je
da li se ovi odbori i odjeljenja formiraju, te koliko je njihovo djelovanje neovisno s obzirom
da su uposlenici preduzeéa. Javnost nema nikakav uvid u njihov rad, te s obzirom da uredi
za reviziju na nivou entiteta ne vrSe revizije javnih medija nema prilike ni za usporedbu
rezultata revizije. Pored toga, nepostojanje revizorskih izvjestaja na internet stranicama
javnih emitera govori o manjku transparentnosti, ali i mogué¢em nesprovodenju internih
revizija.

Kada je rije¢ o komercijalnim uslugama koje institucije vlasti kupuju za javni novac od
medija, a koje bi se u pravilu trebale vrSiti prema sistemu javnih nabavki, ugovorni organ
treba da primi fakeuru, s prilozima koji dokazuju da je usluga obavljena. U Agenciji za
privatizaciju FBiH, koja sklapa godi$nje okvirne sporazume s printanim medijima za
oglasavanje, kazu da se ¢itav odnos zasniva na fakturisanju svake pojedinacne usluge, .
svakog pojedinacnog zakupa oglasnog prostora.® S druge strane, revizija je Cesto ukazivala
da dokumentovanje obima i intenziteta pruzenih medijskih usluga generalno nije dovoljno
i adekvatno,* a u obzir se ne uzima ni u¢inak medija u kontekstu reklamiranja, te ne postoje
ni pouzdani podaci o gledanosti/slusanosti/tirazu.

Na kraju, sve spomenute revizije ne uklju¢uju razmatranje uc¢inka izdvojenih sredstava, a
ekspertske komunikoloske analize medijskih sadrzaja i u¢inaka javnog finansiranja medija u
pravilu ne postoje, te su u konacnici nedostupne informacije i analize o tome da li ulozeni
novac dovodi do kvalitetnijeg zadovoljenja komunikacijskih potreba gradana.

32 Ibid.

33 Uloga odbora za reviziju je da razmotri godisnje studije rizika i osigura interne kontrole, dok je uprava duzna
da primijeni preporuke odbora. S druge strane, odjel za reviziju je duzan da podnosi godisnju studiju rizika
i izvjestaj o obavljenim revizijama (Zakon o javnim preduze¢ima FBiH ¢lanovi 26 i 28; Zakon o javnim
preduzeéima RS, ¢lan 25).

34 Ukoliko to ne uéini glavni revizor, direktora imenuje odbor za reviziju (Zakon o javnim preduze¢ima FBiH,
¢lan 38; ¢lan 28; Zakon o javim preduzeéima RS, ¢lan 26).

35 lzvor: Sluzbenici Agencije za privatizaciju FBiH, intervju, 11.4.2017.

36 ViSe u jo§ neobjavljenom istrazivanju Nermine Voloder i Sanele Hodzi¢ o finansiranju medija iz javnih

budzeta u sklopu projekta Mediji i javni ugled. O ovom projektu viSe na: heep://www.media.ba/bs/serijal/

mediji-i-javni-ugled.

ZAKLJUCAK

U Bosni i Hercegovini postoje zakonski propisi koji obavezuju javne i privatne medije da
podnose ﬁnansij ske izvjestaje o utroSenom javnom novcuito se u praksi na formalnom nivou
u pravilu postuje. Premda su javni mediji narocito obavezani da objavljuju te informacije
i daju ih gradanima na uvid, javna dostupnost ovih informacija vrlo je ogranicena, te se
izvjestaji rijetko proaktivno objavljuju. Izvjestaji mogu ukljucivati znacajne informacije o
utrosku javnih sredstava, ali ne pruzaju dovoljan uvid u pojedina¢ne izvore prihoda kao niu
same sadrzaje producirane uz javnu podrsku. S obzirom da revizori ne revidiraju finansijska
poslovanja javnih medija, a izdvajanja za medije iz javnih budzeta se ne kontrolisu jer je
rije¢ o manjim ciframa koje ne predstavljaju revizorski rizik, u praksi ne postoji adekvatno
nadgledanje i ocjena odgovornosti i javnih institucija i samih medija u upravljanju ovim
sredstvima. Pored toga, u ¢itavom sistemu finansiranja i izvjeStavanja ne uzimaju se u obzir
postignuti rezultati i ne rade se neophodne evaluacije kako bi se javni novci na $to efikasniji
nacin tro§ili u interesu gradana.

U zakljucku, neophodno je unaprijediti formate i preciznije definirati sadrzaj izvjestavanja.
S obzirom da se izvjestaji dostavljaju na uvid nadleznim institucijama u elektronskoj formi,
njihovo objavljivanje na oficijelnim web-stranicama ne bi zahtjevalo dodatni napor. Pored
navedenog, neophodno je jacati kapacitete i prakse revizije u¢inka i ekspertskih analiza
kojim bi se sagledali pojedina¢ni i ukupni ucinci ovih izdvajanja na kvalitet novinarstva i
komunikacijske potrebe gradana.

